
01 जनवरी, 2018 को उत्तर के लिए

भूतपूर्व सैनिकों और कैडेट को निःशक्तता पेंशन तथा मुआवजा
1448. श्री विवेक गुप्ता :

क्या रक्षा मंत्री यह बताने की कृपा करेंगे कि :
(क)
2014-17 के दौरान भूतपूर्व सैनिकों को प्राप्त हो रही निःशक्तता पेंशन का रैंक-वार ब्यौरा क्या है;

 
(ख)
क्या सरकार ने 2014-17 के दौरान किसी भी रैंक के भूतपूर्व सैनिक की निःशक्तता पेंशन को कम कर दिया है;

(ग)
यदि हां, तो तत्संबंधी ब्यौरा क्या है और निःशक्तता पेंशन में कटौती करने का क्या औचित्य है; और
(घ)
क्या यह सच है कि कमीशन्ड ग्रुप ए (वर्ग I) लेवल पदों के प्रशिक्षुओं की मृत्यु होने पर समुचित निःशक्तता या परिवार पेंशन नहीं दी जाती है और केवल "मासिक अनुग्रहपूर्वक राशि" का ही भुगतान किया जाता है, क्योंकि उन्हें सरकारी कर्मचारी नहीं माना जाता है, और यदि हां, तो इस परिदृश्य को बदलने हेतु मंत्रालय द्वारा क्या कदम उठाए गए हैं?
उत्तर
रक्षा मंत्रालय में राज्य मंत्री (डॉ. सुभाष भामरे)
(क) :
सशस्त्र सेना के कार्मिकों को इनवेलीडमेंट के मामलों में अर्हक सेवा, जिसमें सेवा अंश तथा निःशक्तता अंश शामिल होते हैं, पर विचार किए बिना निःशक्तता पेंशन दी जाती है । सशस्त्र सेनाओं के ऐसे कार्मिक जो सैन्य सेवा पर आरोप्य निःशक्तता अथवा सैन्य सेवा के कारण इसमें वृद्धि होने की वजह से सेवानिवृत्त/सेवामुक्त होते हैं, उन्हें सेवा/सेवानिवृत्ति पेंशन के अलावा, निःशक्तता अंश की भी अनुमति है । 01.01.2006 से 100% निःशक्तता के लिए अंतिम आहरित परिलब्धियों के 30% के आधार पर निःशक्तता अंश दिया जाता है, जिसमें निःशक्तता की कम प्रतिशतता होने पर समानुपात में कमी की जाती है ।
....2/-
-2-
पहले केवल उन्हें कार्मिकों के मामले में निःशक्तता के प्रतिशत के ब्रॉड बैंडिंग का लाभ दिया जाता था जिन्हें सेवा से इनवेलीड कर दिया गया हो । तथापि, रक्षा मंत्रालय के दिनांक 4 और 5 सितम्बर 2017 के आदेशों के तहत निःशक्तता की प्रतिशतता के ब्रॉड बैंडिंग का लाभ ऐसे मामलों में भी लागू किया गया है जिनमें 20% अथवा अधिक निःशक्तता के साथ सेवा से सेवानिवृत्ति/सेवामुक्ति हुई हो ।
(ख) :
 जी, नहीं ।
(ग) :
प्रश्न नहीं उठता ।
(घ) :
सैन्य अकादिमों में प्रशिक्षण की समग्र अवधि के दौरान अर्थात भारतीय सैन्य अकादमी (आईएमए) तथा अधिकारी प्रशिक्षण अकादमी (ओटीए) में प्रशिक्षण अवधि के दौरान कैडेट वृत्तिका के हकदार हैं ।  प्रशिक्षण की अवधि को कमीशंड सेवा नहीं माना जाता है । कैडेट निःशक्तता पेंशन के हकदार नहीं होते हैं । 
सैन्य प्रशिक्षण पर आरोप्य अथवा इस कारण निःशक्तता में वृद्धि के कारण कैडेटों (सीधी भर्ती) की मृत्यु अथवा निःशक्तता के मामलों में मासिक अनुग्रह राशि दिए जाने की योजना रक्षा मंत्रालय के दिनांक 16.04.1996 के पत्र के तहत शुरू की गई थी, जो 01.01.1986 से लागू की गई थी । अनुग्रह राशि की दरों में प्रत्येक वेतन आयोग में वृद्धि की गई है । रक्षा मंत्रालय के दिनांक 04.09.2017 के तहत अधिसूचित दरें इस प्रकार हैं –

निःशक्तता के मामले में - 
मासिक अनुग्रह राशि – 9,000/-रु. प्रतिमाह
मासिक अनुग्रह निःशक्तता राशि – 100% निःशक्तता के लिए 16,200/-रु. प्रतिमाह, निःशक्तता की कम प्रतिशतता होने पर समानुपात में कमी के अध्यधीन ।
सतत परिचर्या भत्ता – 6,750/-रु. प्रतिमाह, यदि लागू है ।
मृत्यु के मामले में – 
मासिक अनुग्रह राशि – 9,000/-रु. प्रतिमाह
अनुग्रह एकमुश्त मुआवजा – 12.5 लाख रु.
*****
